
gravatum. Nam primo, cum sit status imperli, coactum est hactenus incredibilem summam, durantibus belli motibus, quotannis numerare imperii quaestoribus, praeter ordinarias contributiones, quae ad aliquot millia florenorum excurrunt.
 Secundo, invalescentibus et in dies augescenibus haereticorum viribus, coacti sunt catholici ordines arctiori sese foedere (quam ligam vocant catholicam) coniungere, modisque omnibus obsistere eorum conatibus. Cum igitur in hoc foedere etiam contineatur monasterium, novos quoque ac propemodum intolerabiles cogitar facere in omnem belli eventum expensas.

Tertio, et quod potissimum premit, est horrendum annonae non tantum caritas sed etiam penuria, eo quod hibernae superioris anni nives universa agrorum sata destruxerint. Ut autem subsidiorum necessitatibus succurreret optimus p. m. Praelatus, aperuit horrea et tantam sementis atque alimenti copiam illis suppeditavit ut iam vix supersit quo monasterii familia sufficienter in annum ali possit, nisi nova contrahantur debita.

Ex quibus facile videt R.ma et 111.ma V. Celsitudo quam merito petat R. D. Abbas aliquam gratiam in remittendis primis fructibus. Audio similem liberalitatem fuisse à SS.mo Papa Clemente viii sanctae mem. exhibitam in concessione confirmationis demortui Abbati, consideratis gravaminibus ac necessitatibus quibus [id] temperis monasterium premebatur. Credat mihi R.ma et Ill.ma V. C., duplo malora sunt ea quae nunc patitur.

Atque hae fuerunt causae cur voluerim ad R.am et Ill.mam V. C. has perscribere. Floret, de caetero, hoc monasterium disciplina religiosa atque philosophiae theologiaeque studiis, ipso quoque religiosorum numero, ut ad quadraginta sex sacerdotes censeantur, et quorum plerique etiam antea in academia Dilingana studiis literarum exculti sunt, exeolunturque subinde alii. Accedit demum perpetua monasterii eaque singulatis in collegium nostrum Constansiense (ut de aliis Societatis nostrae collegiis taceam) beneficentia, quae me merito cogunt

